Врз основа на член 50 од Законот за патните исправи на државјаните на Република Македонија („Службен весник на Република Македонија" бр. 67/92, 20/03, 46/04, 19/07, 84/08, 51/11 и 135/11), министерот за надворешни работи, во согласност со министерот за внатрешни работи донесе

П Р А В И Л Н И К

ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА ОБРАСЦИТЕ НА    ДИПЛОМАТСКИТЕ И СЛУЖБЕНИТЕ ПАСОШИ И ВИЗИ НА ДРЖАВЈАНИТЕ НА РЕПУБЛИКА МАКЕДОНИЈА И НАЧИНОТ НА ВОДЕЊЕ ЕВИДЕНЦИЈА ЗА ИЗДАДЕНИТЕ ДИПЛОМАТСКИ И СЛУЖБЕНИ ПАСОШИ И ВИЗИ

Член 1

Во Правилникот за обрасците на дипломатските и службените пасоши и визи на државјаните на Република Македонија и начинот на водење евиденција за издадените дипломатски и службени пасоши и визи (“Службен весник на Република Македонија” бр.69/93), членот 3 се менува и гласи:

„Член 3
Образецот на барањето за издавање на дипломатски и службен пасош и за издавање на виза е со димензии на А4 формат и е изработен во бела боја (Прилог 2).“
Член 2
Членот 6 се менува и гласи:
„Член 6
Образецот на дипломатскиот и службениот пасош е изработен од специјална хартија со вградени заштитни елементи, а кориците се изработени од посебен материјал, во темносина боја за дипломатските пасоши, односно во темнозелена боја за службените пасоши.“
Член 3
Во членот 7 зборовите “односи со странство на Република Македонија”, се заменуваат со зборовите “надворешни работи”.

Член 4
Во член 8, во точката 2, зборот “картотека”, се заменува со зборот “архива”.

По точката 2 се додава нова точка 3, која гласи:

3.“ИНГ регистар на издадени дипломатски и службени пасоши и визи.”

Член 5
Членот 9 се менува и гласи:
„Член 9
Регистарот на издадените дипломатски и службени пасоши и визи содржи рубрики во кои се запишува: реден број, датум, презиме и име на носителот на патната исправа (виза), живеалиште и адреса, вид на патната исправа (виза), датум на издавање на патната исправа (виза), број на патна исправа (виза), забелешка и потпис.” 

Член 6
Во членот 10, зборот “Картотеката” се заменува со зборот “Архивата” а зборовите “по азбучен ред” се заменуваат со зборовите “хронолошки по датум”.

Член 7
По членот 10, се додава нов член 11, кој гласи:
„Член 11
ИНГ регистарот на издадени дипломатски и службени пасоши и визи содржи рубрики во кои се запишува: реден број, име и презиме, функција, датум на раѓање, датум на издавање на пасошот, датум на важност на пасошот, број на пасош, број на виза и важност на виза (од, до) на носителот на пасошот и визата”.

Член 8
Членот 11 станува член 12.
Член 9
Прилозите бр.1 и 2 се заменуваат со нови прилози бр.1 и 2, кои се дадени во прилог и се составен дел на овој правилник.
Член 10
 Овој правилник влегува во сила осмиот ден од денот на објавувањето во „Службен весник на Република Македонија".

Бр. 
              Министер за надворешни работи,

… јули 2015 година
          м-р Никола Попоски

Скопје                                                                                     Министер за внатрешни работи,

                                                                                                                                м-р   Митко Чавков

